
INTRODUCCIÓN 

 
 

 A orientación académico-profesional é a parte do proceso de orientación nun 

centro que se ocupa de facilitar a toma de decisións de cada alumno/a  respecto do seu 

itinerario académico e profesional, polo que planificaremos as actuacións encamiñadas 

a esta finalidade tendo en conta  os seguintes aspectos: 

 

 

-Sensibilizar ao alumnado da necesidade de reflexionar para a planificación do seu 

proxecto de futuro individual. 

 

-Ofrecer dende o noso centro educativo os recursos necesarios para o análise, a 

investigación e o procesamento da información previos á toma de decisións. 

 

-Favorecer unha orientación profesional non discriminatoria nin sexista. 

 

 

 Aínda que a orientación académica e profesional adquire especial relevancia 

naqueles intres  nos que o alumno/a debe elixir entre distintas opcións que poidan 

condicionar en grande medida o seu futuro académico e profesional, entendemos esta 

acción orientadora como un proceso que hai que desenvolver ao longo de toda a 

Educación Secundaria. 

 

 Por outra banda, concibimos a orientación vocacional non nun sentido dirixista 

senón educativo, é dicir , consideramos que debemos facilitar o desenvolvemento das 

capacidades necesarias no alumno/a para que este tome as súas propias decisións de 

xeito libre e responsable, tanto no momento presente como ao longo da súa vida. 

 

 Aínda que é a hora semanal de titoría grupal  na aula o espazo idóneo para 

traballar estes contidos ( e así aparece recollido na programación do noso Plan titorial de 

centro), teremos tamén en conta que moitos dos coñecementos e habilidades implicados 

na toma de decisións adquírense no marco do currículo, a través das aprendizaxes 

realizadas nas distintas áreas e materias. 

 

 

  

 

 

 

 

 

 

 

 

 

 



 

 

 

OBXECTIVOS 

 

 

 O OBXECTIVO XERAL deste Plan de orientación académico-profesional é 

facilitar a toma de decisións de cada alumno/a respecto do seu itinerario 

académico e profesional. 

 

 

 

 Este obxectivo acadarase a través de : 

 

1- Proporcionar unha orientación académica e profesional individualizada e 

diversificada, favorecendo a súa madureza vocacional e os seus procesos de 

decisión, coa finalidade de capacitalos para a súa propia autoorientación no 

momento actual e no futuro. 

 

2- Facilitar información sobre o mundo laboral, saídas académicas e 

profesionais ás que poidan optar os alumnos de ESO, Bacharelatos, Ciclos 

Formativos, FP Básica, etc 

 

 

3- Axudar aos alumnos, especialmente aos máis indecisos e aos de necesidades 

específicas, na toma de decisións nos momentos de máis risco ou 

dificultade, como son : ingreso nun novo centro, cambio de ciclos ou etapas, 

elección de materias optativas e de itinerarios formativos e profesionais. 

 

 

4- Participar no Consello Orientador individualizado que se facilita ao remate 

da ESO, e de xeito especial para aqueles que teñen máis dificultades na súa 

toma de decisión. 

 

 

 

 

 

 

 

 

 

 

 

 

 

 

 

 



Para acadar este obxectivo xeral, expoñemos os seguintes OBXECTIVOS 

ESPECÍFICOS estruturados en obxectivos co alumnado, cos pais e  co 

profesorado: 

 

 

 

a- Co alumnado 

 

-Axudar ao alumno no coñecemento de si mesmo 

-Proporcionar información ao alumnado sobre os itinerarios académicos e profesionais e 

sobre a situación actual e tendencias do mundo laboral 

-Desenvolver habilidades de procura e tratamento da información. 

-Desenvolver a reflexión e capacidade crítica para realizar a súa toma de decisións. 

-Eliminar os estereotipos e prexuízos sexistas para que fundamenten as súas decisións 

sobre todo nas súas capacidades, aptitudes e intereses. 

-Conseguir desenvolver unha adecuada formación profesional de base. 

 

 

      b-Coas familias 

 

-Informar dos distintos itinerarios educativos e profesionais 

-Contribuir a un maior coñecemento dos intereses dos seus fillos. 

-Posibilitar a súa implicación e apoio no proceso de toma de decisións dos seus fillos. 

 

 

      c-Co profesorado 
 

-Implicalos no desenvolvemento do POAP. 

-Que sexan os primeiros receptores das demandas académicas e/ou profesionais do seu 

grupo-clase (sobre todo o profesorado-titor). 

-Que participen activamente no POAP, informando de primeira man das materias 

optativas que se imparten no centro. 

 

 

 

 

 

 

 

 

 

 

 

 

 

 

 

 

 

 



 

CONTIDOS 

 

 

Ao longo dos distintos niveis educativos do centro, analizaranse e traballaranse os 

seguintes  contidos relacionados cos  obxectivos  salientados: 

 

 

 

-O  Sistema educativo 

 

-Os criterios de promoción e de titulación 

 

-As materias optativas (na ESO, no Bacharelato…) 

 

-Os itinerarios académicos : saídas académicas ao remate da escolaridade obrigatoria, ao 

remate da Secundaria postobrigatoria (os estudos de Bacharelato, Ciclos Formativos, FP 

Básica, carreiras universitarias, estudos non regrados…) 

 

-A inserción laboral (a confección dun currículo, as entrevistas de traballo…) 

 

-O autocoñecemento : aptitudes, intereses… 

 

-O mundo laboral: as profesións 

 

-As probas de acceso : acceso a ciclos formativos, probas libres, PAU… 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ACTIVIDADES E TEMPORALIZACIÓN 

 
 A especificación deste Plan por niveis educativos do centro e por trimestres é a 

seguinte: 

 

 

                                                    Primeiro Trimestre 

 

 

Alumnado 

 

1º ESO 
 *O tránsito da Primaria á Secundaria. Presentación da ESO : estructura ,materias 

que se imparten, cursos e funcionamento en xeral. 

 *Os criterios de promoción de 1º a 2º de ESO. 

  

 

2º ESO 
 *As características dos estudos que están a cursar: materias novas. 

 *Os criterios de promoción de 2º a 3º de ESO 

 

 

3º de ESO 
 *As características dos estudos que están a cursar : materias novas. 

*Os criterios de promoción de 3º a 4º de ESO 

 

 

4º de ESO 
 *As características dos estudos que están a cursar 

 *Criterios de obtención do título de ESO 

 

  (Estas actuacións desenvolveranse nas horas de titoría na aula, inseridas no Plan de 

acción titorial, por parte do profesorado titor e co asesoramento e achega de soporte 

material  do Departamento de Orientación). 

 

 

Bacharelatos 
 

1º BACHARELATO-> información puntual , realizada persoalmente pola orientadora 

ou a través do titor, de novidades relacionadas cos estudos universitarios ou de ciclos 

superiores (información sobre normativa actualizada relativa aos estudos universitarios, 

información sobre probas de acceso a ciclos superiores…). 

 

2º BACHARELATO-> Recollida inicial de datos para recompilar a  demanda de 

información do alumnado sobre estudos superiores (cumprimentación dun cuestionario 

persoal por parte de cada alumno).  

 Charla inicial de orientación académica. 

          ( Estas dúas actividades serán realizadas pola orientadora na aula) . 



FP Básica 

 

-Análise dos estudos que están a cursar:. A FP Básica : estrutura.,modalidades de 

impartición, criterios de avaliación e promoción… 

  

(Estas actuacións desenvolveranse nas horas de titoría na aula, inseridas no Plan de 

acción titorial, por parte do profesorado titor e co asesoramento e achega de soporte 

material  do Departamento de Orientación). 

 

 

Ciclos formativos  

 

-Información sobre os estudos que están a cursar 

-Información sobre os criterios de promoción e obtención do título do ciclo. 

 

(Esta información será proporcionada polo profesorado titor dos grupos). 

 

 

Educación Secundaria de Adultos 

 

-Recollida inicial de datos do alumnado, para detección das casuísticas persoais 

(cumprimentación dun cuestionario individualizado que recolla as características destes 

sobre o seu presente e inquietudes sobre o seu futuro académico-profesional, como 

punto de partida para o deseño de acción a realizar por parte do profesorado titor en 

colaboración co Departamento de Orientación.)  

 Esta actuación será desenvolvida na xornada de presentación dos grupos pola 

orientadora do centro. 

 

 

Familias 

 

-Na charla de presentación de inicio de curso, a orientadora fará expresa referencia a 

aspectos tales como : estrutura do sistema educativo, criterios de promoción e 

titulación,etc. 

 

-Ao longo deste trimestre , as familias que así o soliciten poderán concertar una cita 

individualizada co   profesorado titor e/ou coa orientadora para tratar aqueles aspectos 

relativos á orientación académica dos seus fillos que consideren pertinentes. 

 

  

Profesorado 

 

Neste primeiro trimestre, será o profesorado titor quen recolla a información previa e as 

primeiras demandas do alumnado sobre todo o relacionado coa orientación académica, 

derivando ao Departamento de Orientación aqueles casos puntuais que precisen dunha 

atención individualizada, especialmente aquel alumnado con necesidades educativas 

especiais e específicas, que serán atendidos pola orientadora, profesorado de FOL ou 

profesorado de Pedagoxía Terapéutica , segundo o requira o caso. 

 

 



Segundo trimestre 
 
Alumnado 

 

1º ,2º e 3º de ESO 
 

-No marco da hora de titoría na aula, desenvolveranse actividades específicas dirixidas á 

eliminación dos estereotipos e prexuízos sexistas e xenófobos que condicionan o acceso 

aos diferentes estudos e profesións. 

 

--Se informará ao alumnado co perfil axeitado sobre as datas, requisitos e características 

das probas de acceso a ciclos medios, a través do profesorado titor. 

 

 

 

 

4º de ESO 

 

-Inicio das sesións do Programa ORIPRO (programa informático de orientación 

profesional), que inclúe varias actividades previas e posteriores a súa realización na aula 

de informática do centro . A orientadora asume a dirección destas sesións nas horas de 

titoría na aula. Este programa permite a reflexión sobre os factores persoais a ter en 

conta na elección de itinerarios académico-profesionais : as aptitudes, o rendemento 

académico e os intereses de cada alumno. 

 

-Charla grupal da orientadora sobre as opcións académicas  ao remate da ESO, segundo 

a situación de cada alumno ao remate do curso actual. 

 

--Se informará ao alumnado co perfil axeitado sobre as datas, requisitos e características 

das probas de acceso a ciclos medios, a través do profesorado titor. 

 

 

 

 

 

Bacharelatos 

 

-Información actualizada ao alumnado sobre as novidades que vaian aparecendo ao 

longo do trimestre sobre os estudos superiores. Esta información facilitarase de contado 

coa axuda das páxinas web implicadas neste tema, por parte da orientadora ou a través 

do profesorado titor. 

 

-Entrevistas individualizadas de orientación académico-profesional da orientadora co 

alumnado que o demande , ben de xeito persoal ou por derivación do profesorado. 

 

-Posibilidade de asistencia a algunha feira educativa . 

 



-Visitas a centros universitarios ou a centros de ensino secundario con oferta de ciclos 

distintos aos nosos (valorarase cada ano tendo en conta a oferta existente e os intereses 

comúns do alumnado de bacharelato). 

 

-Charlas de persoal universitario ou de centros de ensino con oferta de ciclos distintos 

aos nosos (valorarase cada ano en función dos intereses do alumnado). 

 

--Se informará ao alumnado co perfil axeitado sobre as datas, requisitos e características 

das probas de acceso a ciclos superiores a través do profesorado titor. 

 

 

 

FP Básica 

 

-Actividades a desenvolver na titoría na aula sobre autocoñecemento e autoestima. 

 

-Actividades a desenvolver na titoría na aula sobre habilidades sociais tales como: 

habilidades comunicativas e  comportamento asertivo. 

 

-Entrevistas individualizadas da orientadora con aquel alumnado que o solicite ou sexa 

derivado polo titor por motivos relacionados coa orientación académico-profesional. 

 

-Se informará ao alumnado co perfil axeitado sobre as datas, requisitos e características 

das probas de acceso a ciclos medios, a través do profesorado titor. 

 

 

Ciclos Formativos 

 

-O profesorado de FOL asumirá neste trimestre a orientación académico-profesional 

grupal de cada grupo-aula, que poderá incluir charlas específicas, visitas, etc. 

 

-Se informará ao alumado de ciclos medios sobre as datas , requisitos e  características 

das probas de acceso a ciclos superiores. 

 

-A orientadora atenderá aqueles casos concretos que requiran información e/ou 

orientación individualizada. 

 

 

 

Educación Secundaria de Adultos 
  

-A orientadora atenderá aqueles casos concretos que requiran información e/ou 

orientación individualizada. 

 

-Se informará ao alumnado sobre as datas, requisitos e características das probas de 

acceso a ciclos medios. 

 

 

Familias 

 



Neste trimestre, a orientadora realizará entrevistas individualizadas cos país que o 

soliciten para tratar temas concretos de orientación académica e profesional dos seus 

fillos. 

Profesorado 

 

Neste trimestre , o profesorado titor será o receptor das demandas académicas e/ou 

profesionais do seu grupo-clase, remitindo ao Departamento de orientación as peticións 

concretas que xurdan sobre información puntual, necesidade dalgunha charla grupal, 

etc. 

 

 

 

 

                                   Terceiro trimestre 
 
Alumnado 

 

1º ESO 

 

-Actividades sobre autocoñecemento e autoestima, incluídas entre as sesións do Plan 

titorial e realizadas na aula co profesor titor. 

 

-Actividades a desenvolver na titoría na aula sobre habilidades sociais tales como 

:habilidades comunicativas e  comportamento asertivo. 

 

2º ESO 

 

-Sesión informativa, dentro da hora de titoría na aula sobre as características do curso 3º 

de ESO e elección de optativas. Esta sesión será realizada polo profesorado titor co 

asesoramento da orientadora. 

 

-Sesión informativa sobre opcións académicas e profesionais ao remate da idade de 

escolarización obrigatoria (dirixida fundamentalmente a alumnado con escasas 

expectativas de remate da ESO). Presentación dos estudos de FP Básica. Realizada polo 

profesorado titor coa colaboración da orientadora. 

 

-Entrevistas individuais da orientadora con aquel alumnado con perfil axeitado aos 

PCPI, remitido polos titores ou ben a petición do propio interesado. 

 

 

 

3º ESO 

 

-Sesión informativa de presentación das materias optativas de 4º de ESO que oferta 

cada departamento didáctico e vinculación con estudios superiores. O Departamento de 

orientación solicita que sexa o propio profesorado que se ocupa de impartir as citadas 

optativas quen as presente persoalmente ao alumnado. 

 



--Sesión informativa sobre opcións académicas e profesionais ao remate da idade de 

escolarización obrigatoria (dirixida fundamentalmente a alumnado con escasas 

expectativas de remate da ESO). Presentación dos estudos de FP Básica. Realizada polo 

profesorado titor coa colaboración da orientadora. 

 

-Entrevistas individuais da orientadora con aquel alumnado con perfil axeitado á FP 

Básica, remitido polos titores ou ben a petición do propio interesado 

 

 

4º ESO 

 

-Remate da realización do programa ORIPRO coas sesións post-oripro, por parte da 

orientadora e en horas de titoría na aula (que inclúe a información completa sobre  

 

estudos de bacharelato, ciclos formativos e outros estudos non regrados e a súa 

vinculación con estudos superiores). Achega de material (folletos informativos, páxinas 

web…).Achega dun documento-recompilatorio de todas as saídas ao remate da ESO (a 

entregar a cada alumno). 

 

-Sesión sobre inserción laboral a cargo da profesora de FOL, con achega de material 

sobre cómo confeccionar un currículum, como preparar entrevistas de traballo, 

información sobre oposicións ás que poden presentarse co título da ESO, etc. 

 

 

-Sesión informativa sobre opcións académicas e profesionais ao remate da idade de 

escolarización obligatoria (dirixida fundamentalmente a alumnado con escasas 

expectativas de remate da ESO). Presentación dos estudos de FP Básica. Realizada polo 

profesorado titor coa colaboración da orientadora. 

 

-Entrevistas individuais da orientadora con aquel alumnado que o solicite, atendendo 

especialmente os casos de alumnado con perfil axeitado á FP Básica, remitido polos 

titores ou ben a petición do propio interesado. 

 

-Xornada informativa e de promoción dos ciclos que existen no noso centro, organizada 

polo departamento de orientación en colaboración cos departamentos das familias 

profesionais coas que contamos, con visita ás aulas-obradoiro. 

 

-Actividades que poidan xurdir neste período relacionadas coa orientación académico-

profesional :  visitas, charlas informativas, etc. que se oferten por parte doutras 

institucións (IES, visita a feiras educativas,etc). 

 

-Entrega do “Consello Orientador” ao remate do curso, xunto coas cualificacións finais. 

 

 

 

Bacharelatos 

 

 

1º BACHARELATO 

 



-Información sobre a estrutura do 2º de bacharelato.  

 

-Información sobre a elección de materias de 2º de bacharelato e a súa relación coa 

proba de acceso á universidade. 

 

-Entrevistas individuais da orientadora co alumnado que o solicite ou sexa derivado 

polo profesorado titor sobre temática relativa a súa orientación académico-profesional, 

especialmente aquel alumnado con fracaso escolar. 

 

-Posibilidade de visita a unha feira educativa, sobre todo si é organizada pola 

Consellería en colaboración coas universidades 

 

 

 

2º BACHARELATO 

 

-Información actualizada sobre normativa relacionada coas PAU, probas de acceso, 

probas libres, etc, aportada pola orientadora persoalmente e tamén a través do 

profesorado titor. 

 

-Achega de material impreso nun documento recompilatorio de todas as saídas 

académicas ao remate do 2º de Bacharelato. 

 

-Posibilidade de visita a unha feira educativa, sobre todo si é organizada pola 

Consellería en colaboración coas universidades. 

 

-Entrevistas individuais da orientadora co alumnado que o solicite ou sexa derivado 

polo profesorado titor sobre temática relativa a súa orientación académico-profesional, 

especialmente aquel alumnado con fracaso escolar. 

 

-Sesión sobre inserción laboral a cargo da profesora de FOL, con achega de material 

sobre como confeccionar un currículum, como preparar entrevistas de traballo, 

información sobre oposicións ás que poden presentarse co título da Bacharel,  etc. 

 

-Posibilidade de realización dalgunha actividade ( charla informativa, visita, proxección 

audiovisual,etc) relacionada con estudios superiores, ben universitarios, ben de 

formación profesional  específica. A concretar segundo a oferta actual e os intereses 

comúns do alumnado. 

 

 

FP Basica 

 

-Sesións informativas sobre os ciclos de grao medio, incluídas no Plan  Titorial, 

impartidas polo profesorado titor en colaboración coa orientadora. 

 

-Posibilidade de saídas , visitas, charlas, etc que xurdan relacionadas coa temática xeral 

da orientación académico-profesional do alumnado de FP Básica. A concretar segundo a 

oferta e os intereses do alumnado. 

 



-Entrevistas individuais da orientadora con aquel alumnado que o solicite ou sexa 

derivado polos titores  en relación a este tema. 

 

 

 

 

Ciclos Formativos 

 

-A orientación profesional deste alumnado neste último trimestre será tamén asumida 

pola profesora de FOL. 

 

-A orientadora se ocupará da parte de orientación académica, en concreto da 

vinculación dos estudios de formación profesional con estudos universitarios, ofrecendo 

toda a información actualizada persoalmente e a través do profesorado titor. 

 

-Este alumnado participará nas xornadas de portas abertas que se organicen para a 

promoción dos ciclos formativos existentes no centro, amosando ao alumnado visitante 

as tarefas que están a realizar nese intre nas clases. 

 

-Posibilidade de realización dalgunha actividade ( charla informativa, visita, proxección 

audiovisual,etc) relacionada con estudios  universitarios ou con temas relativos á 

orientación académico-profesional en xeral. A concretar segundo a oferta actual e os 

intereses comúns do alumnado. 

 

-Entrevistas individuais da orientadora con aquel alumnado que o solicite ou sexa 

derivado polos titores  en relación a este tema. 

 

 

Educación Secundaria de Adultos 
  

-A orientadora atenderá aqueles casos concretos que requiran información e/ou 

orientación individualizada. 

 

-Charla informativa grupal da orientadora sobre itinerarios académicos ao remate destes 

estudos. 

 

 

 

 

 

 

 Aparte das actividades anteriores, e para todo o alumnado do centro, 

exporase material relativo a orientación académico-profesional  (folletos, carteis, 

notas informativas…) no taboleiro reservado ao Departamento de Orientación  na 

entrada do noso centro, así como a información que irá aparecendo 

progresivamente no blog de orientación do instituto. 

 

 

 

Familias 



 

-Neste trimestre, a orientadora realizará entrevistas individualizadas cos país que o 

soliciten para tratar temas concretos de orientación académica e profesional dos seus 

fillos. 

 

-Informarase persoalmente ás familias de alumnado de 4º de ESO sobre a realización do 

Programa ORIPRO. A orientadora envíará unha carta personalizada ás familias 

explicando brevemente esta actividade, que acompañará á folla final do programa 

entregada aos alumnos. 

 

 

 

Profesorado 

 

-Neste trimestre , o profesorado titor será tamén o receptor das demandas académicas 

e/ou profesionais do seu grupo-clase, remitindo ao Departamento de orientación as 

peticións concretas que xurdan sobre información puntual, necesidade dalgunha charla 

grupal, etc. 

 

-Na sesión de avaliación final de 4º de ESO, o equipo docente colaborará co Equipo 

Directivo e o Departamento de Orientación na elaboración do Consello Orientador. 

 

 

 

Centros Adscritos 

 

Finalmente, no que respecta á coordinación cos centros de Primaria adscritos, 

intervirase na organización das accións de orientación académica co alumnado de 6º de 

E.P. , que se incorporarán ó noso centro o vindeiro ano (a orientadora asesorará ás 

respectivas orientadoras de ditos centros sobre o contido das charlas dirixidas a ese 

alumnado e se organizarán xornadas de portas abertas no instituto tanto para estes 

alumnos como para os seus pais), xa que consideramos que este tipo de actividades 

contribúen a unha mellor integración do alumnado de nova incorporación.  

 

 

 

 

 

 

 

 

 

 

 

 

 

 

 

 



 

 

 

 

 

 

RECURSOS E MATERIAIS 

 
 Para o desenvolvemento das anteriores actuacións, empregaranse materiais 

variados cos que transmitir a información ao alumnado : material impreso, folletos 

informativos, visionado de vídeos…Asi mesmo, potenciarase o uso das TIC  (uso da 

aula de informática para que o alumnado de 4º de ESO realice o programa ORIPRO, 

facilitar direccións de páxinas web para consulta sobre distintas profesións, sobre as 

universidades, sobre ensinanzas especiais,etc). 

 

 Outro recurso útil é a utilización do taboleiro reservado ao Departamento de 

Orientación cunha localización idónea para ser visto con facilidade por todo o 

alumnado, onde se exporán diversas informacións así como folletos que os propios 

alumnos poderán recoller de xeito individual. 

 

 Por outra banda, a orientadora facilitará a consulta individualizada a outro tipo 

de recursos, como a revista “Entre estudiantes”, á que está subscrita o Departamento de 

Orientación ,  

 

 En canto aos recursos humanos, aínda que é o Departamento de Orientación 

quen elabora o Plan de orientación académico-profesional (seguindo as directrices da 

CCP), no seu desenvolvemento participa todo o profesorado en xeral. En particular , 

teñen un papel salientable os profesores titores co alumnado do seu grupo-clase, o 

profesorado de FOL en todo o relativo á información e orientación sobre a 

incorporación ao mundo laboral, a xefatura de estudos como coordinadora de todo o 

proceso e a orientadora como figura responsable do asesoramento grupal e individual do 

alumnado en xeral, así como a ligazón entre o centro e outras institucións alleas 

implicadas neste tema. 

 

 

 

 

 

AVALIACIÓN 

 
 Como calquera programa , o “Plan de orientación académico e profesional” debe 

ser avaliado coa finalidade de valorar se as intervencións realizadas axústanse ao 

previsto e contribúen adecuadamente aos obxectivos plantexados. Por esa razón, 

aplicarase un cuestionario tanto ao alumnado como ao profesorado titor no que se 

recollerá a súa valoración das actividades realizadas. Así mesmo, adicarase una reunión 

do Departamento de orientación ao análise do desenvolvemento do POAP, onde se 

recollerán as opinións e suxestións de todos os integrantes respecto do realizado.  

  


